
Պատմական Սուրիան կամ Ասորիքը հայերուն ծանօթ էր վաղնջական 
ժամանակներէն, մեր թուականութենէն դարեր աոաջ: Հին Արեւելքի երկու 
տէրութիւններու՝ Հայաստանի եւ Սուրիոյ տարածքներէն կ՚անցնէին Արեւ-
մուտքը Արեւելքին կապող միջազգային ճանապարհները: Ասիայէն Եւրո-
պա երկարող ցամաքի այն ճանապարհը, որ Սուրիան կը կապէր Միջեր-
կրական ծովի ափերուն, ռազմաքաղաքական կարեւոր նշանակութիւն ու-
նենալէ զատ, կը նպաստէր նաեւ սահմանակից երկիրներու՝ Սուրիոյ եւ Հա-
յաստանի միջեւ առեւտրական, մշակութային առնչութիւներու զարգաց-
ման: Հելլենիստական դարաշրջանին Սուրիոյ եւ Միջագետքի քաղաքները 
առեւտրական ընդարձակ կապեր ունէին Հայաստանի գլխաւոր քաղաքնե-
րուն հետ: Այս շրջանին հայերու առկայաթխնը այնքան նշանակսղի դար-
ձած էր, որ հայ պատմիչներուն առիթ տուած էր Հիւսիսային Միջագետքը 
կոչելու «Միջագետք հայոց»: Հետագային, VIII-IX դարերուն՝ արաբական 
տիրապետութեան շրջանին, Հայաստանէն արտագաղթն ու բռնագաղթը 
հսկայական չափեր կը ստանան, հայեր նկատառելի զանգուածներով կը 
տեղափոխուին ու կը բնակեցուին այստեղ: Հետագայ դարերուն նոյնպէս 
կը շարունակաի եւ աւելի լայն ծաւալ կը ստանայ հայ բնակչութեան գաղ-
թը դէպի Միջագետք: XI դարէն սկսեալ թուրք-սելճուքեան արշաւանքնե-
րուն յաջորդող շրջանին տեղի կ՚ունենան հայերու զանգուածային տեղա-
փոխութիւն ներ, որոնց հետեւանքով զգալիօրէն կը ստուարանայ հայ ազ-
գաբնակչութեան թխը տարածաշրջանին մէջ: 

Հայ ազգսւբնակչութիւնը քանակով, եւ յատկապէս իր ունեցած տնտե-
սական ու հասարակական դերով կը կազմէր Սուրիոյ բնակչութեան հիմ-
նական տարրերէն մեկը, մինչեւ իսկ առանձին համայնքներ հաստատած 
էր հոս: Հայաշատ կեդրոններ էին Սելեւկիան (Սւեդիա), Կասիոսը (Քե-
սապ), Ալեքսանդրէթը եւ անոնց շրջակայ գիւղերը: XTV-XVI դարերուն, 
յատկապէս Կիլիկեան Հայկական թագաւորութեան անկումէն ետք, մեծ 
թխով հայեր կ՚անցնին Սուրիսւ: Միջնսւդարուն Արեւմուտք-Արեւելք 
առեւտրական կապերու աշխուժացման հետեւանքով, Սուրիոյ քաղաքները 
կը ստանան միջազգային առեւտրական նշանակութիւն: Այս շրջանին, 
առանձնապէս մեծ զարգացում կ՚ապրի Հալէպի հայկական գաղութը, ուրկէ 
կ՚անցնէր միջազգային ամէնէն բանակ ճանապարհը՝ Թաւրիզէն Հալէպ եւ 
ծովեզերեայ նաւահանգիստ երկարող ուղին: 

Այլազան ժողովուրդներու խառնարան Հալէպի մէջ ծայր կ՚առնէ հայ-
կական գաղթօճախի սկզբնաւորումը, որ հետագայ դարերուն նոր, անհա-
մեմատ մեծ համալրումներ կը ստանայ, հայ բնակչութեան թռւաքանակը 
հասցնելով պատկառելի չափերու: 

Հալեսլի հայոց մասին մեզի հասած աոաջին զրատր վկայութիւնը 
1329 թ.-ի ձեոագիր Աւետարանի մը յիշատակարանն է, ըստ որուն ձեոա-
գիրը գրուած ու ծաղկուած է Հսւլէպ, «ընդ հովան[ե]աւ» Ա. Աստուածածին 
եկեղեցւոյ,' որ փաստօրէն կը վկայէ թէ այդ տարիներուն արդէն Հալէպի 
մէջ գոյութիւն ունէր կազմաւորուսւծ հայ գաղութ իր ինքնուրոյն եկեղեցիով: 

1500թ. հալէպահայ մեծատուն Ռեյիս Իսա իր միջոցներով կառուցել 
կու տայ «դարպաս թագաւորական»-ը՝ հայոց առաջնորդարանը, ուխտա-
ւորներու յատուկ հիւրատուն եւ Ս. Քառասուն Մանուկ մատուռը: Նոյն 
թուականին դէպի Երուսաղէմ ուխտագնացութեան ճանապարհին, Մովսէս 
վարդապետին ընկերակցող անանուն ուխտագնաց մը, այդ մասին չափա-
ծոյ յիշատակարան կը ձգէ ձեռագիր «Գանձարան»-ի մը մէջ. 
Մովսէս [վարդապե՞տն] եւ ես ծառայն, 
Եկայք յաշխարհս արեւմտեան: 
Զի տենչացաք սբ. 5արութե[ա]ն. 
Եկեալ հասաք ստւնըս շամեան, 
Հալապ քաղաք ի շահաստան: 
Հանդիպեցաք ուրախութե[ա]ն, 
Եւ ցնծացաք հոգով լըման, 
Զի նոր շինեալ էր սբ. խորան, 
Յանուն սրբոց Խ[քառասուն] Մանկան:2 

Գաղութն առաւել կ՚ընդարձակուի XVI դարէն սկսեալ: Երկրի առեւ-
տրական կարեւոր դիրքը, տեղի հայ ազգաբնակչութեան կեանքին ու կեն-
ցաղին բարգաւաճ վիճակը, աշխատանքի համար նպաստաւոր պայման-
ները դէպի իրենց կը քաշէին հայ առեւարա-արեեստատրական խաւերը: 
Հալէպի Մ. Քառասուն Մանուկ եկեղեցւոյ նուիրաբերուած ձեռագիրներ, ե-
կեղեցական սպասներու վրայ գտնուող հնօրեայ յիշատակագբութխններ 
կը վկայեն ոչ միայն հայկական տարբեր բնակավայրերէ Հալէպ հասած 
հայերու մասին, այլեւ յստակ պատկերացում կու տան անոնց տնտեսա-
կան դիրքին, զբաղումներուն, արհեստի տեսակներուն եւ այլ մանբամաս-
նութիւննեբու վերաբերեալ: Նոյնքան արժէքատր տեղեկութիւններ կը պա-
րունակէն նաեւ տապանագիր արձանագրութիւնները Հալէպ «ղարիպ 
մնացած» հայ վաճառականներու եւ վարպետ-արհեստատրներու մասին:3 

XVI դարու վերջերուն, Մսի կաթողիկոսութիւնը Միսը անապահով 
նկատելով, ժամանակատրապէս կը հաստատուի Հալէպ: Մեծ թիւով եկե-
ղեցական նշանաւոր գործիչներ հոգեար-մշակութային աշխույժ գործունէ-
ութիւն կը ծաւալեն այստեղ: Այսպիսով Հալէպ կը դառնայ ժամանակի հայ 
եկեղեցական, վարչական-տնտեսական եւ մշակութային կարեւոր կեդրոն-
ներէն մէկը իր նշանաւոր Մ. Աստուածածին եւ Մ. Քառասուն Մանուկ եկե-
ղեցիներով: Այս զոյգ եկեղեցիներուն կից գործած է նաեւ դասատունը, կամ 
դպրատունը, որ ուսումնական կեդրոն ըլլալէ զատ եղած է հայ գրչութեան 
եւ դպրութեան դարբնոց: Բազմաթիւ վարպետ գրիչներ, ծաղկող մանրա-
նկարիչներ այստեղ օրինակած են 200-է աւելի ձեռագիր մատեաններ, 

1 Սիւբմէեան Աբաաւազդ Արք, Պատմութիւն Հալէպի Հայոց,հ. 3, Փարիգէջ 25-26: 
2 Սխրմէեան Աբաաւազդ Արք., Ցուցակ հայերէն ձեռագրաց Հալէպի, հ.1, Երու-

սաղէմ, 1935, էջ 151: 
3 Տե՛ս Սխրմէեան Աբաաւազդ Оде,Պատմութիւն Հալէպի ազգային գերեզմանա-
տանց, Հալէպ, 1935: 



էջեր Հալէպի հայ գւա՚ւրօճսփփ պատմութենէն П 

տասնեակ մատենագիրներ ստեղծած են աստուածաբանական եւ այլ 
բնոյթի արժէքաւոր աշիտտութիւններ: 

Դարեր շարունակ Հալէպը իր աշխարհագրական եւ տնտեսական 
դիրքով կարեւոր կեղրոն եղած է Արեւմտեան Հայաստանէն եւ Կիլիկիայէն 
գաղթական ու պանդխտացող հայերուն համար: Ամէն տեսակ ճնշումներէ, 
ծանր հարկերէ եւ կեանքի ու ապրուստի անապսւհովութենէն խոյս տալով, 
աշխատանքի ընդունակ տարրերը, յաճախ միայնակ, երբեմն ընտանիքնե-
րով ձգելով հայրենի բնաշխարհը կու գային Հալէպ: Պանդուխտները, մեծ 
մասամբ երիտասարդ տղամարդիկ, Հալէպ կու գային քանի մը տարի աշ-
խատելու եւ դրամ վաստակելու համար: Ասոնք կ՚ապրէին վերադարձի յոյ-
սով եւ մեծ ղոհողութիւններու ու խնայողութիւներու գնով, որոշ գումարի մը 
տիրացած կը վերադառնային իրենց հարազատ բնակավայրերը: Քիչ չէին 
նաեւ այնպիսի դէպքերը, երբ երկար ժամանակ Հալէպ մնալէ ետք, յարմա-
րաելով կեանքի նոր պայմաններուն, այլեւս չէին վերադառնար ու կը հաս-
տատուէին հոս: Հարկ է նշել որ, Հա լեպի մէջ պա ն դուխտ-գաղթակա ն ները 
ընդհանրապես նկատառելի թիւ կը կազմէին «տեղացի» հայերու համեմա-
տութեամբ: Գաղութը շարունակ կը ստուարանար եւ կը նուազէր գաղթա-
կան եւ պանդուխտ հայերու հաշտյն: Եթէ նախապէս, XVI- XVII դարերուն 
Հալէպ հաստատուած հայ գաղթականութեան գերակշռող մեծամասնու-
թիւնը կը կազմէին }սոշոր վաճառականներն ու արհեստաւորները, ապա 
XVIII դարէն սկսեալ հոս կը կեդրոնանան հայկական տարբեր բնակավայ-
րերէ' Ակնէն, էրզրումէն, Արաբկիրէն, Չմշկածագէն, Ուրֆայէն, Տիգրանա-
կերտէն, Սասռւնէն եւ այլ վայրերէ արհեստներով եւ զանազան ծառայո-
ղական աշխատանքներով զբաղող պանդուխտներ: Այս շրջանին արդէն 
Հալէպը կը հանդիսանար պանդխտութեան հիմնական կեդրոններէն մէկը՝ 
Կ. Պոլսէն եւ Զմիւռնիայէն յետոյ: Պատահական չէ, որ հայ ժողովրդական 
պանդխտութեան եբգերան մէջ, յաճախ կը յիշատակուի նաեւ Հալէպը, իբ-
րեւ՝ «ղարիպի աշխարհ». 

Քեզ խաբար հարցնողին չես տանիր տալապ, 
Ձայնիկդ անուշ կու գայ քան զջրի տօլապ. 
Կռո՛ւնկ, Պաղտատ իջնուս կամ թէ ի Հալապ, 
Կռո՛ւնկ,մեր աշխարհէն խաբրիկ մը չունի՞ս: 

Չնայած անոր որ Հալէպը իր բնակչութեան թիավ եւ տնտեսական 
դիրքով երբորդ տեղը կը գրաւէր Օսմանեան կայսրութեան մէջ՝ Կ. Պոլսէն 
եւ Գահիբէէն ետք, այդուհանդերձ XVIII գարու կէսերէն սկսեալ Հալէպը 
կորսնցուցած էր նախորդ դարերու իր փառքն ու համբաւը, առեւտրա-
տնտեսական առաջատար դիրքը: Օսմանեան տիրապետութեան վարած 
քաղաքականութիւնը, հարստահարող օրէնքներն ու սահմանուած տուրքե-
րը արգելակած էին երկրին տնտեսական եռուզեռը: Անոր առեւտրա-
տնտեսական կեանքին վրայ իր բացասական անդրադարձը կը ձգէ նաեւ 
միջազգային ցամաքային ուղիներու կարեւորութեան նուազումը: Միաժա-
մանակ կը սաստկանան կամայականութիւններն ու բռնութխնները տեղի 
քրիստոնեաներուն նկատմամբ, որոնց հետեւանքով աստիճանաբար Հալէ-
պէն կը հեռանան մեծատուն հայ խոճաներն ու առեւտրականները, աբհես-
տատրական բարձր խաւը: 

Լրաբեր 2-7 

Պետական տուրքերու «ճիզյէ»-ի տոմարական արձանագրութիւննե-
րէն4 կը պարզուի, որ 1740թ.-ին Հալէպի մէջ «ճիզյէ» վճարած են 2030 տե-
ղաբնակ հայեր, 1754թ.-ին՝ 1730, իսկ 1849թ,-ին՝ 965: Աւետենք որ տուրքե-
րու վճարումը պարտադիր էր բոլոր աշխատանքի ատակ 18-էն 60-70 տա-
րիքի տղամարդոց համար, եւ խիստ վերահսկողութիւն սահմանուած էր 
պետութեան կողմէ: Նոյն արձանագրութիւներէն կ՚երեւի թէ հայ ազգա-
բնակչութիւնը հարիւր աո հարիւր վճարած է իր բաժին գլխահարկը: Թուա-
կան այս տուեալները լաւագոյնս կը հաստատեն, թէ կարգ մը հանգամանք-
ներու բերումով, յատկապէս XVHI-XIX դարու սահմանագլուխ խիստ նու-
ազած է հալէպահայութեան թիւը, անոր հետ նաեւ նոսրացած են հայ ար-
հեստաւորներուն եւ պանդուխտներուն շարքերը: Ասոր հիմնական պատ-
ճառները, բացի վերոնշեալ քաղաքական, տնտեսական ազդակներէն, 
պէտք է նկատել նոյնքան եւ թերեւս աւելի ներգործօն՝ այս շրջանին 
պատահած աղէտալի դէպքերն ու արհաւիրքները, ի մասնատրի քաղաքին 
մէջ պատահած համաճարակները, 1819-1820թթ. ներքին խոովութիւնները, 
եւ մանաւանդ 1822-ին պատահած ահաւոր երկրաշարժը, որ աւելի քան 10 
հազար զոհ խլած է ընդամէնը 80-90 հազար բնակչութիւն ունեցող քաղա-
քէն: 

Թէեւ Հալէպ կը շարունակէր մնալ շրջանին գլխաւոր հայահոծ կեդ-
րոններէն, բայց արդէն խիստ նուազած, չորս-հինգ հազար հայ բնակչու-
թեամբ: 

Հինէն ի վեր հայերը տեղաբաշխուած էին Հալէպի հինաւուրց բնակա-
վայրերուն՝ Ս. Քառասուն Մանուկ եւ Մ. Աստուածածին եկեղեցիներու 
շրջակայքը՝ Մալիպէ եւ Միսի կոչուող թաղամասեբուն մէջ: Անոնք գլխաւո-
րաբար կը զբաղէին առեւտուրով եւ արհեստագործութեամբ: Հայ արհես-
տաւորները ոչ միայն աշխոյժ մասնակցութիւն ունէին արհեստագործութե-
ան մէջ, այլեւ արհեստի կարգ մը տեսակներ հայ վարպետներու մենաշնոր-
հը կը հանդիսանային գադթօճախին մէջ, ինչպէս ոսկերչութիւնը, ջուլհա-
կութիւնը, խաղախորդութիւնը, կօշկակարութիւնը, դերձակութիւնը, հացա-
գործութիւնը եւ այլն:5 

Ընդհանուր առմամբ Հալէպի արհեստագործութեան մէջ թուային մե-
ծամասնութիւն կը կազմէին տեղացի եւ գաղթական հայ արհեստաւորները: 
«ճիզյէ»-ի տոմարական արձանագրութիւներուն համաձայն,1844թ.-ին 
տուրք վճարած են թխով 1000 տեղաբնակ հայեր: Հալէպ գտնուող «օտա-
րականները»՝ պանդուխտները 100-էն 90 յարաբերութեամբ եղած են հայե-
րը, ընդ որում՝ Հալէպ հաստատուած գաղթական եւ պանդուխտ հայերուն 
ընդհանուր թիւը 1844թ.-ին եղած է 766, իսկ 1849-ին՝ 726 հոգի: Ասոնց հիմ-

4 Essays on Ottoman Civilization. Տե՛ս՝ Hidemitsu KuroM. Zimmis in Mid-Nineteenth 
Century Aleppo: An Analysis of Jizya Defteris. 205-250.Praha, 1998. 
Տե՛ս նաեւ Hidemitsu Kuroki. Zimmis in Mid-Nineteenth Century Aleppo: An 
Analysis of Jizya Defteris. /presented to the 12th International Symposium of 
CIEPO, in Prague 1996/: 
«ճիգյէ» - ոչ իսլամներու՝ քրիստոնեաներու եւ հրեաներու գլխահարկ: 

5 Թռվաւզեան Յովեաննէս, Սիրիայի եւ Լիբանանի հայկական գւա]թօճախնե-
րի պատմութիւն (1841-1946), Երեւան, 1986, էջ 53: 

նակսւն մասը, 52 առ հարխրը եկած էր Սասունէն եւ Արսւբկիրէն:6 Նոյն 
արձանագրութեանց համաձայն Հալէպի մէջ գործող 59 ոսկերիչներէն 34-ը 
հայեր էին: Այս շրջանին քաղաքին մէջ կային 154 սասունցի պանդուխտ-
ներ, որոնցմէ 111-ը կաշխատէր հացագործութեամր եւ յարակից արհեստ-
ներով, իսկ 39-ը բեռնակիրներ էին: Մէկ այլ արձանագրութեան համաձայն, 
Հալէպի 114 հացագործներէն 71-ը պանդուխտ սասունցինեբ են, իսկ 35-ը 
տեղացի հայեր, ընդ որում հացագործ տեղացի հայերուն մեծամասնութիւ-
նը դարձեալ սասունցինեբ էին, որոնք երկար ժամանակէ ի վեր հաստա-
տուած էին հոս: Նոյնն էր պարագան նաեւ փռապաններուն. 46 փռապան-
ներէն 36-ը եկուոր սասունցինեբ էին, իսկ 4-ը' բնիկ հայեր:7 Ընղհանուր 
թիլին մէջ մեծամասնութիւն կը կազմէին նաեւ ջաղացպանները. 5 եկուոր 
ջաղացպաններէն 4-ը դարձեալ սասունցի պանդուխտներ էին: Հայ արհես-
տաւորները մեծամասնութիւն կը կազմէին նաեւ զանազան այլ արհեստնե-
րու մէջ, յայտնի էին ներկարար, մուշտակագործ, դերձակ, սափրիչ, ժամա-
գործ, զինագործ վարպետները: 

Բաւական ստուար թիւ կը կազմէին նաեւ որոշակի մասնագիտացում 
չպահանջող, ծառայողական աշխատանքներով զբաղված գաղթական եւ 
պանդուխտ հայերը: 250 պանդուխտ աբաբկիբցինեբան մէջ կային 104 
բեռնակիրներ, 21 օտապաշիներ (սենեկապան), 27 սպասաւորներ: 

Հիմնորոշ էր նաեւ հայ վաճառականներուն դերը Սուրիոյ արհեստա-
գործաթեան զարգացման, առեւտրական կապերու ընդլայնման մէջ: Հալէ-
պի առեւտրական հրապարակին վրայ 101 քարավանապետերէն՝ 98-ը 
դուրսէն եկած առեւտրականներ էին, մեծ մասամբ արեւելեան նահանգնե-
րէն եկած հայեր: Տարբեր ազգերու պատկանող շուրջ 130 տարանցիկ վա-
ճառականներուն մէջ 23-ը տեղաբնակ հայեր էին, կային նաեւ 23 դրսեցի 
վաճառականներ, ամենայն հաւանականութեամբ դարձեալ հայկական 
գաւառներէ եկած առեւտրականներ:11 

Թէպէտ Հալէպի մէջ պանդուխտ արհեստաւորները, այլ վայրերու 
բաղղատմամբ, կը գործէին անհամեմատ ազատ եւ թոյլատու պայմաննե-
րու տակ, այդուհանդերձ ակներեւ է որ գոյութիւն ունէին պետական որոշա-
կի սահմանափակումներ, ի մասնաւորի գաղթական եւ պանդուխտ արհես-
տաւորներուն նկատմամբ, որոնց արգիլուած էր սեփական խանութ ունե-
նալ: Պատահական չէ որ նոյն այդ տարիներուն Հալէպի 252 խանութպան-
ներու շարքին չի յիշուիր գէթ մէկ «օտարական»՝ պանդուխտ կամ գաղթա-
կան:9 

Գտնուելով առեւտրական տարանցիկ ճանապարհի վրայ, Հալէպը 
վաճառականական կարեւոր կեդրոն էր ինչպէս եւրոպական, այնպէս ալ 
ներքին գաւառներու առեւտրական կապերու զարգացման համար: Այդ իսկ 
պատճառով, Հալէպի վաճառականները միաժամանակ ներմուծող եւ ար-
տածող առեւտրականներ էին եւ միջնորդ օղակի դեր կը կատարէին ար-
տաքին եւ ներքին առեւտուրի մէջ: Բազմաթիւ վաճառականներ (խոշոր 
կամ մանրավաճառ) առեւտրական կապեր ունէին Կ.Պոլսոյ, Այնթսւպի, 
Տիարպէքիրի, Մուսուլի, Բադէշի, Կարնոյ, Ակնի, Ատանայի, Արաբկիրի, 

6 Տե՛ս Hidemitsu Kuroki. նշոաւծ աշխատութիւն, էջ 232-233: 
7 Տե՛ս նույն տեղը: 
8 Նոյն տեղը, էջ 228: 
՛Նոյն տեղը, էջ 233: 

ինչպէս եւ արտասահմանի հետ: Կ՚արտահանուէին տեղական գիւ-
ղատնտեսական եւ արհեստագործական ապրանքներ, եւրոպական ար-
ղիւնարերական գործուածքներ, մանուածք, երկաթեղէն, անագ, ապակե-
ղէն, ներկանիւթեր, մեծ քանակութեամբ սուրճ, շաքար, օճառ, համեմունք-
ներ եւ այլն:1 

Ինչպես Արեւմտեան Հայաստանի մեծ քսպաքներուն, Հալէպի մէջ 
նոյնպէս արհեստաւորները եւ առեւտրականները համախմբուած էին էս-
նաֆութիւններու (համքարութխններու) մէջ: Տնտեսական եւ քաղաքական 
անկայուն վիճակը, անձի եւ գոյքի անապահովութիւնը, արհեստաւորները, 
առեւտրականներն ու աշխատատրական միւս խաւերը կը մղէին միա-
ւորուելու համապատասխան կազմակերպութխններու մէջ: Հալէպի էսնա-
ֆութիւններուն առաջացումը եւս կապուած էր տնտեսական տարատեսակ 
տագնապներու, արհեստաւորներու անպաշտպան գրութեան հետ, երբ 
անհրաժեշտ էր որեւէ դժուարութեան պարագային օգնութեան ձեռք երկա-
րել արհեստակցին: Ցաւօք, ուսումնասիրողները, Հալէպի գաղթօճախի 
առեւտուրին, արհեստագործութեան եւ հասարակական կեանքին մէջ կա-
րեւոր այս հարցին գրեթէ չեն անդրադարձած, պատճառը ակներեւաբար 
աղբիւրներու սակաւութիւնն է: Թէպէտ այդ կսւզմակերպութխննեբուն մա-
սին փաստեր կը բացակային, սակայն Հալէպի արհեստագործութեան ընդ-
հանուր պատկերը ի մի բերելով պարզորոշ կը դառնայ էսնաֆութխններու 
բաւական ընդարձակ ցանցի մը գոյութիւնը: Անվարան կարելի է ըսել, որ 
անոնց ակունքները ծայր կ՚առնեն տակաւին միջնադարէն եւ գուցէ աւեփ 
հին ժամանակներէ: Անկասկած XVI-XVH դարերուն հալէպահայ հոգեւոր-
հասարակական կեանքին մէջ նշանակալի դեր ունեցած են տարբեր բնոյ-
թի՝ կրօնական, յարանուանական, արհեստակցական եղբայբաթիւննեբը, 
որոնց մասին եղած կցկտուր տեղեկութիւններուն հիման վբայ կաբելի է ո-
րոշ եզրահանգումներ կատարել: Հինէն ի վեր հալէպահայ տարբեր հասա-
րակաշերտեր միաւորուած են այլազան կազմակերպութիւններու շուրջ, 
այդ կը վկայեն կարգ մը հնօրեայ արձանագրութիւներ, որոնց մէջ յիշա-
տակուող «գույումճիպաշի», <փերզիպաշի», «էքմէքճիպաշի», «շէյխ» կո-
չումները նոյն ինքն էսնաֆնեբու պարագլուխներն էին:11 էսնաֆական մի-
ութիւնները կամ եղբայրաթխնները ունէին ներքին կանոնադրութիւն, ղե-
կավար մարմիններ, գանձարկղ: Տարբեր վայրերէ Հալէպ գաղթած արհես-
տաւորները, իրենց բնակավայրերու էսնաֆական միութիւնները կը պահ-
պանէին նոր գաղթավայրին մէջ, որոնք ընդհանուր բնոյթով թէեւ նոյնա-
նման, սակայն տաբանջատուած էին տարբեր՝ արհեստակցական եւ այլ 
պատուարներով: Ասով պէտք է բացատրել նաեւ Հալէպի մէջ արհեստնե-
րուն որոշակի խումբի պատկա նելիութեան փաստը: Բնորոշ է, որ Հալէպի 
մէջ էսնաֆութխններու մէջ համախմբուած արհեստակիցնեբը ընդհանրա-
պես նաեւ հայրենակիցներ էին, եւ պատահական չէ, որ ՛այս կամ այն 
արհեստը կը հանդիսանար հայրենակցական խումբի մը մենաշնորհը, ինչ-
պես օրինակ, Հալէպ հաստատուած տիարպէքիրցիները գլխաւորաբար կը 
զբաղէին կաշեգործութեամբ եւ կօշկակարութեամբ:Ներկարարութխնը եւ 
ներկերու առեւտուրը յատուկ էր այնթապցի եւ մարաշցի վարպետներուն: 
Դերձակները մեծ մասամբ բնիկ արաբկիբցիներ էին, իսկ հացագործու-

10 Թռվաւզեան Յռվհաննէս, նշուած աշխատութիւն, էջ 60: 
11 Նղյն տեղը, էջ 57: 



էջեր Հալէպի հայ գւա՚ւրօճսփփ պատմութենէն П 

թիւնն ու ջաղացպանութիւնը կը համարուէին սասունցիներուն մենաշնոր-
հը: Պարզորոշ է, որ էսնաֆութիւնները ինչ-որ տեղ նաեւ հայրենակցական 
խմբաւորումներ էին, որ կը նշանակէր հավաքսւկա նօրէն դիմագրաւել դժու-
արութիւները, միասնաբար օգնել աղքատ կամ որեւէ դժբախտութեան 
հանդիպած հայրենակցին: Որպէս այդպիսին, էսնաֆութիւնները փաստօ-
րէն կը կազմէին հայ ազգաբնակչութեան ամենէն կենսունակ, ժողովուրդի 
ներքին հարցեյտվ ու մտահոգութիւններով եետաքրքրոաղ տարրը: Աոան-
ձին էսնաֆաթխններ ունէին ոսկերիչները, ջուլհակները, դերձակները, կօշ-
կակարները, հացագործները, ջաղացպանները, ներկարարները, վաճառա-
կանները եւ այլն, որոնց գոյութեան մասին կը յուշեն կարգ մը հնօրեայ յի-
շատակագրաթիւններ: Հալէպի արհեստագործութեան մէջ ամէնէն մարդա-
շատը մանուսայագործ, մետաքսագործ, կտաւագործ արհեստաւորներն 
էին, որոնց արտադրանքը կը հասնէր Փոքր Ասիոյ քաղաքներն ու մինչև 
Եւրոպա: Յայտնի էր ներկարարներու էսնաֆութիւնը, որուն մասին աղ-
բխրները կը հաղորդեն, թէ 1680թ.փն ներկարարներու խումբ մը դիմած է 
Հալէպի մէջ Ֆրանսայի հիւպատոսին՝ ֆրանսական լեղակի ներմուծումը 
դիւրացնելու համար:12 

Փաստերը ցոյց կու տան, որ XVII-XVIII դարերուն արդէն, սասունցի-
ները Հալէպի մէջ ունէին իրենց յատուկ կազմակերպութիւնը, որուն մէջ հա-
մախմբուած էին Աստունէն գաղթած արհեստաւորներն ու պանդուխտնե-
րը: 

ՄասուԸցինեբր Հալէպի մէջ: Հալէպ հաստատուած հայ ազգաբնակչու-
թեան մէջ XVII դարէն սկսեալ նկատառեւի թիւ կը կազմէին սասունցի 
գաղթականները: Աասունի հայութեան Հալէպ արտագաղթը կապուած էր 
մէկ կոդմէն երկրին մէջ տիրող քաղաքական-տնտեսական ծանր կացու-
թեան, միւս կողմէ՝ Հալէպի մէջ աշխատանքի համեմատաբար բա-
րենպաստ պայմաններուն հետ: Աասունի լեռնային ու քարքարուտ բնու-
թիւնը, ինչպէս նաեւ թուրք ու քիւրտ ցեղախումբերուն ասպատակութիւննե-
րը արգելակած էին արհեստներու եւ տնտեսութեան զարգացումը այստեղ: 
Այդ է պատճառը, որ բնակչութեան կարեւոր մէկ հատուածը թէ ՚ կեդրոնէն, 
թէ ՚ գիւղերէն առեւտրական նպատակներով, կամ պարզապէս դրամ վաս-
տակելու համար պանդուխտութեան կը դիմէր մօտակայ եւ հեռաւոր 
վայրեր, այդ թուին նաեւ Հալէպ: Սասանի հայութեան ըմբոստ ու ազատա-
տենչ ոգին մղած էր զինք ապստամբութեան, որուն հետեւանքով ան 
կղզիացած ու մեկուսացած կանգնած էր տնտեսական քայքայման եզրին: 
Սասան գաւառի բազմաթիւ գիւղերէն ու գաւառակներէն ծայրայեղ 
չքաւորութեան մատնուած էր յատկապէս Սասնոյ Բուսանաց գաւառակը, 
որուն հետեւանքով անոր բնակչութեան գերակշռող մեծամասնութիւնը կը 
դիմէ պանդխտութեան: Իւրաքանչիւր ընտանիքէ մէկ, երբեմն նաեւ երկու եւ 
աւելի տղամարդ կը պանդխտանային քանի մը տարի, որոնց վերադարձէն 
ետք անոնց կը փոխարինէին ընտանիքին միւս անդամները, եւ այսպէս 
շարունակ: Հալէպ կը հանդիսանար սասունցիին պանդխտութեան 
հիմնական վայրերէն մէկը, ուրկէ փոքրաթիւ պանդուխտներ կ՚անցնէին 
նաեւ մօտակայ Այնթապ ու Քիփս քաղաքները: 

Առհասարակ սասունցինեբը Հալէպի մէջ ապրած են ինքնայատուկ 
բարքերով ու սովորութիւններով: Հետաքրքրական է, որ նոյնիսկ երկար 

12 Սխրմէեան Սրտավազդ Արք., Պատմութիւն Հալէպի հայոց, հ. 3, էջ 974: 

հնեո Հալէս* մնալով անոնք ոչ միայն հաւատարիմ մնացած են իրենց 
ճոռոմներուն , այլեւ պահպանւսծ են Սասան գաւառի տարազն ու բար-

mniv Արաաւազդ ԱՐՏ" ՍԻւրմէեան իր «Պատմութիւն Հալէպի Հայոց»-ին 
մԱ> Խօսելով Հալէպ հաստատուած սաասնցիներուն մասին կը զրէ թէ սա-
սունօհ ազգայինները ԻՐեն9 իւրայատուկ տարազով ու կենցաղավարութե-
ամբ մեծ հետաքրՔՐՈլ?Իւն ստեղծած էին Հալէպի մէջ, իրենց վրայ կեդբո-
նաօնեւով հասարակայնութեան ուշադրութիւնը, թերեւս զարմանսւփ կը 
ասհ այն որ անոնց հայ պատկանելիութեան մասին քաղաքին մէջ գիտէին 
մհայն տեղաբնակ հայերը, իսկ ուրիշներ կը կարծէին թէ անոնք այլ ժողո-
վուրդէ մը սերած են:1 Այս երեւոյթը ի հարկէ կը բացատրուի անով, որ Սա-
սանի հայութիւն խ ի ս տ տարբեր եւ իր ստանձ նայատուկ կենսաձետվ ու 
սարքերով ընղհանուր ոչինչ ունէր դարերու ընթացքին ազգային դիմա-
պատկերը կորսնցուցած տեղի հայութեան հետ: «Ան հայրենիքի սիրով եւ 
կարօտով զեղուն, անոր հնամենի աւանդութեամբ սնած ու ապրած՝ չէ մո-
ռացած երգն ու տաղը, պարն ու սրինգը իր հայրենի լէաներուն, եւ շարու-
նակ իր աշխատանոցին մէջ երգած ու արտասանած է գողտրիկ երգեր, իր 
հոգեթով սրինգովը»14: Հետաքրքրական է յատկապէս այն վկայութիւնը, որ 
տօնական օրերուն սասունցիները կը հաւաքուէին քաղաքի կեդրոնական 
հրապարակը եւ հոծ բազմութեան ւսոջեւ բոլորաձեւ շուրջպարեր կազմելով 
կը կատարէին Սասնոյ ազգագրական երգեր ու պարեր: 

Ըսինք թէ հալէպաբնակ սասունցիներ, հաւատարիմ իրենց ազգային 
նկարագրին եւ աւանդոյթներուն, աշխոյժ մասնակցութիւն ունեցած են գա-
ղութի ա զ գ ա յ ի ն - ե կ ե ղ ե ց ա կ ա ն կեանքին: Սասունի հայրենասէր ու եկեղե-
ցանուէր ժողովուրդը, հակառակ իր խեղճ կացութեան, սրտաբուխ նուիրա-
տուութիւններով սատարած է տեղի հայ եկեղեցւոյն: Հալէպի Ս. Քառասուն 
Մանուկ եկեղեցւոյն նուիրաբերուած կարգ մը եկեղեցական ծիսական ա-
ռարկաներ իրենց վրայ կը կրեն սասունցի ազգայիններու եւ անոնց ընտա-
նիքներու անդամներուն անունները: Ս. Քառասնից Մանկանց եկեղեցւոյ 
հաւաքածոյի ընտիր նմոյշնեբէն է «Յիսուսի Սկրտութխնը» սրբանկարը, 
որն ունի հետեւեալ յիշատակագրութխնը. «Յիշատակ է պատկերս Սա-
սունցի մահտեսի ճ[ա]նօին եւ կնոջն Խանումին եւ որդտյն Ազատին, Միա-
սարին, ի դուռն Սբ. Մանկանց եկեղեցուն, թվն ՈԱԿին (1756)»15: 

Նոյն եկեղեցւոյն նուիրաբերուած արծաթեայ բուրվառ մը կը կրէ այս-
պիսի յիշատակագրութիւն. «Յիշատակ է Սասունցի Գասպար/ւ/7 եւ ծնո-
ղացն հոգւոյն՝ ի դուռն Ս. Ք.. Սանկանց եկեղեցւոյ: Թ. Հայոց 12Տ1 
(=1802)»16: 

1894թ.-ին «Սասունցի բարեպաշտ ժողովրդեան նիւթական ձեռնտուու-
թեամբ» Առաջնորդարանի շրջաբակին մէջ կը կաոուցուի այնքան անհրա-
ժեշտ ջրամբար մը: 

Յայտնի է որ Հալէպ պանդխտած սասունցիներ հայրենիք կը վերա-
դառնային նորանոր ըմբռնումներով, հանդիսանալով նոր գաղափարներու 
տարածողները իրենց ծննդավայրին մէջ: Սասունի համատարած տգիտու-
թիւնը եւ գաւառին բարգաւաճումը ուսման եւ լուսաւորութեան մէջ փնտռե-

13 Ն ո յ ն տեղը, էջ 680: 
14 Ն ո յ ն տեղը: 
1 5 Ն ո յ ն տեղը,, էջ 943: 
1 6 Ն ո յ ն տեղը, էջ 908: 

լու սասունցինհրուն ձգտումը կը մգէր զանոնք բազում զոհողութխններու 
գնով իրենց զաւակները Հալէպ բերելով ուսումի տալ: Ասյպէս, Հալէպ 
կրթութիւն ստացած մեծ թիտվ ուսեալ ու կրթուած սասունցինեբ վերադառ-
նալով իրենց ծննդավայրը ծառայած են ոբպէս ուսուցիչ, քահանայ, իրենց 
նպաստը բերելով գաւառի լուսաւորութեան գործին: 

Հակառակ ընդունուած կարգին, քիչ չէին նաեւ այնպիսի դէպքերը, երբ 
պանդուխտ սասանցիներուն զաւակները, կրթութիւն ստանալէ ետք, այլեւս 
չէին վերադառնար հայրենիք ու կը հաստատուէին Հալէպ: Յարմարուելով 
հանդէրձ նոր բնակավայրի կեանքի ու կենցաղի պայմաններուն, անոնք 
կ՚ապրէին հայրենիքի կարօտով, հոգեկան ամուր թելերով կապուած մնա-
լով հայրենի եզերքին, հարազատ բնաշխարհին, բառ ու բանին: 

Հալէպ «ծնւսծ ու սնած» սասունցինեբուն մէջ ստանձին յիշատակութե-
ան արժանի անուն է Գրիգոր Հէլէպցի (Սասունցի) գրիչը, որ գրչութեան 
արուեստին տիրացած է Հալէպի մէջ՝ տակաւին 15 տարեկանին: Գրիգոր 
գրիչը ամբողջ 30 տարի օրինակած է մեծ թիւով ձեռագիր մատեաններ, ո-
րոնցմէ մէկուն մէջ կը հանղիպինք «մեղապարտ եւ անիմաստ» գրչին հե-
տեւեալ յիշատակարանին. «Դարձեալ յիշեցէք... զգծողս սորա՝ զԳբիգոր 
զանարժան անուանս զՍասքնցի, որ ծնեալ եւ սնեալեմ ի Բերիա՝ որ է Հա-
լապ... ԺԵ(=15) ամաց էի, ուսա' գրագրութիւնն մինչեւ ԽԵ(=45) հասա՛. 
Լ(=30) տարի կատարեալ գիր գրեցի բազում, Ի(=20) Շարական, Գ(=3) 
[6]այսմօուր եւ այլ գիրք, որի համար չիկա...»17: 

Զարմանալի չէ" արդեօք, մեզի հասած հայ բանահիւսութեան գողտ-
րիկ այս պատումը, ուր Սասունցի Դաւիթի կերպարը կը կսւպուի Հալէպի 
հետ: Ըստ աւանդութեան Հալէպ քաղաքին մօտ գտնուող բարձր բլուրի 
վրայ գտնուող բերդը կը կոչուի «Սասունցի Դաւթի» բերդ: Կ ՚ըսեն թէ այդ 
բերդը կառուցած է Սասունցի Դափթը: Ամէն օր լուսաբացին, Քուռկիկ Ջա-
լսղին հեծած Դաւիթը մէկ ակնթարթի մէջ հասած է Հալէպ, աշխատած 
բերդին շինարաբութեան վրայ եւ երեկոյեան մէկ ակնթարթի մէջ կրկին վե-
րադարձած է Սասուն: Բերդին պարիսպէն կախուած հսկայական գուրզը՝ 
Դաւթի գուրզն է:18 

17 Բաբզէն Աթոռակից Կաթողիկոս քԿխլէսեբեան], Ցուցակ ձեռագրաց Անկիւ-
րիոյ Կարմիր Վանուց եւ շրջակայից, Անթիւիաս, 1957, էջ 221: 

18 Տե՛ս Ղանաչանեան Արամ, «Աւանդապասաւմ», Երեւան, 1969, էջ ՃԸ, ՃԺԲ, 
Ճ Ժ Գ , 214, 460: Աբամ 'ևսնալանեան իր աշխատութեան մէջ կը հաւաստէ թէ 
աւանդապատամը պատմական եիմք անի, եւ այն կը համարէ արձագանգը Սասա-
նի րնակչաթեան յարաբերութիւներուն Եգիպտոսի (=Մսրա) հետ՝ էյապեան կամ 
էսղեսւն հարստութեան շրջանին (1169-1250): Վաստակաշատ գիտնականին մեկ-
նութիւնը սսւանց երբեք վիճարկելու,կը ներկայացնենք այլ տարբերակ մը,ըստ որուն 
Սասունցի Դաւիթի Հալէպի բերդի հետ աղերսը չպէտք է որոնել հեասաբ անցեալի եւ 
մանաւանդ հեոաւոր վայրերու մէջ: Կաբելի է ենթադրել, ոբ այն Սասունցի Դաւիթ 
էպոսի բազմաթիւ պատումներէն մէկն է, ոբ արձագանգն է պանդխտութեան ճա-
նապարհով Սասան հասած Հալէպ քաղաքին մասին նկարագրութիւներուն, զրոյց-
ներուն, ոբ ադդակիօրէն իր արտացոլումը գտած է աւանդութեան մէջ: Հալէպը թէեւ 
հեոաւոր, գուցէ նաեւ մասամբ հարազատացած քաղաք էր սասանցիին համար, ուր 
կը գտնուէին իր «ղարիպ մնացած» զաւակներն ու մեբձւաորներըփսկ Հալէպի ամրա-
կոսւ ա հսկայ բերդը, սասանցիին մտապատկերին մէջ միմիայն Սասունցի Դաւթին 
պէս գերումի տէր հերոս մը կրնար կառուցեի Այսպիսի գրոյց-աւանդապաաամնեբով 
Հալէպը աւելի սբաամօտ ու սիրելի կը դառնար սասունցիին համար: 

Ըսիք թէ, հինէն Ի վեր Հալէպի հացթուխ վարպետները եղած են սսւ-
սունցիները: Ասոնք Հալէպի մէջ ստեղծած են ինքնուրոյն էսնաֆութիւն, ո-
րուն շուրջ համախմբուած են սասունցի հացագործները, ջաղացպանները, 
փռապանները, ցորենի վաճառքով զբաղվող առեւտրականները: Արհես-
տաւորներու կողմէ ընտրուսւծ ղեկավարը՝ «շէյխ»-ը, կը գլխաւորէր սասուն-
ցիներու համայնքը, կը հարթէր ներքին անհամւսձայնութխնները, կը կար-
գաւորէր արհեստի հետ կապուած դժուարութիւնները, կը վարէր սասուն-
ցիներու եւ Առաջնորդարանի միջեւ յարաբերութխնները, կը հսկէր պետա-
կան հրահանգներու գործադրութեան ու այլն: Սասնունցի շէյխերէն յայտ-
նի էր Մխսի Պետիկը, իր ժամանակի Հալէպի երեւելի անձնաւորութիւն-
ներէն մէկը, որ իբր «կորովի, բանիմաց եւ Աւջախոհ անձ»՝ ազդեցիկ դիրք մը 
ունեցած է գաղութի ազգային-եկեղեցական շրջանակներուն մէջ: Խոշոր 
հարստութեան տէր Մխսի Պետիկ մեծ յարգանք եւ վստահութիւն վայելած 
է կառավարական շրջանակներուն մօտ, կարեւոր ծառայութիւններ 
մատուցած է պետական-զինոտրական իշխանութխններուն, նոյնիսկ ան-
գամ մը, ամբողջ մը ի՛նք հոգացած է Հալէպի բանակին ու սպայական 
զորախումբին ուտեստեղենը:19 Մասունցիներու պարագլուխներէն եղած է 
Կերպէն, որ ծանօթ էր իր ազգասիրութեամբ ու քաջագործութիւններով, կը 
յիշուի որ անգամ մը սասունցիներու գլուխ անցնելով կռուի ելած է ազգա-
պատկան հողերը բոնագրաւած օտաբներու դէմ եւ յաջողած է խափանել 
այդ ձեռնարկը: Մաասնցիներուն պարագլուխներէն կը յիշուին նաեւ Սխսի 
Խաչօն, Յովհաննէս Աւետիսեան եւ ուրիշներ, որոնց անուան հետ կը կա-
պուին սասունցիներու ծաոայութխններն ու մասնակցութիւնը գաղութին 
ազգային, եկեղեցական կեանքին: 

էսնաֆութիւններու մէջ համախմբուած սասունցի պանդուխտները 
կ՚ապրէին աւանդական բարքերով, ընդունուած կարգերու համաձայն, օ-
րինակ՝ դաւաճանական արարք կը համարուէր պանդուխտներու ամուսնու-
թիւնը Հալէպի մէջ: «Այն որ այսպիսի արարք գործէր, կը լքուէր, կ ՚արհա-
մարհուէր Մասունցիներէն եւ յարաբերութիւննին կը խզէին անկէ: Իսկ երբ 
անոնցմէ մէկուն ամուսնութեան լուրը հասնէր Մասուն, անոր տնեցիք եւ 
գխղացիք սուգ կը պահէին, համարելով ամուսնացողը Մասնոյ համար մե-
ռած, յաւիտենապէս կորսուած»20: Որքան ալ որ խստաբարոյ, այսուամե-
նայնիւ այս կարգի օրէնքները ծառայած են պանդուխտներուն հարազատ 
օճախին՝ հայրենիքին հետ կապը ամուր պահելուն, պանդխտութեան 
պաաճառած բազում չարիքները մասամբ դիմագրաւելու, եւ որ ամէնաէա-
կանն է՝ հայրենի եզերքը վերջնականապես չլքելու ու չամայացնելու մտա-
հոգութեամբ: 

1881թ. ֊ի Հալէպի Առաջնորդարանի արձանագրութիւններու համա-
ձայն հալէպահայութխնը բաղկացած է 425 տուն տեղաբնակ հայերէ եւ 
470 պանդուխտներէ, որոնց մէջ 220-ը սասունցի:21 Հետագայ տասնա-
մեակներուն սասունցի պանդուխտներուն թիլը զգալիօրէն նուազած կը 
գտնենք: 1905թ. մի տեղեկագրութեան համաձայն, Հալէպի մէջ տեղաբնակ 
հայերուն թիւը եղած է 3000: Այս շրջանին հայ ազգաբնակչութեան մաս կը 
կազմէին 20 տարեկանէն վեր 853 պանդուխտներ, մօտ 320 ծառայողական 

Սխրմէեան, Պատմութիւն Հալէպի Հայոց, հ. 3, էջ 682: 
Նոյն տեղը, էջ 681: 

21 ԳԱԹ արխիւ, Թ. Ազատեանի ֆոնտ, բ. 3, վ. 46: 

աշխատանքներով զբաղող գաղթականներ, ընղ որում սասունցիներուն 
թխնէ 150 հոգի:22 

Յայտնի t, որ 19-րղ գարու վերջերուն էսնաֆութխնները աստիճանա-
բար կը խամրին, իրենց դիրքերը զիջելով նոր ձեւատրուող ընկերութիւնե-
րուն եւ մխսթիւններուն: 

Ինչպես ամէնար, Հալէպի մէջ նոյնպէս ծանր էր պանդուխտներուն վի-
ճակը: Բոլոր Փաստերը կը վկայեն որ յատկապէս անտանելի եւ ծայր աս-
տիճան թշաւսո պայմաններու մէջ ապրած են սասունցի պանդուխտները, 
որոնք չնայած իրենց «չարաչար աշխատութեանց», գրեթէ միշտ եդած են 
գաղութին ամէնէն աղքատ ու չքաւոր տարրը: Հալէպի սասունցի պան-
դուխտները, ընդհանրապես աղտոտ վւուոերու եւ գետնավար նկուղներու 
մէջ կ՚անցընէին իրենց կեանքը, կենցաղային վատագոյն պայմաններու 
մէջ: Այս պարագան անշուշտ իր անդրադարձը ձգած է սասունցիներու ա-
ոողջական վիճակին վրայ, յաճախ նաեւ սպառնալիք դառնալով անոնցմէ 
շատերուն կեանքին: 

1900-ականներու սկիգբներուն, պանդուխտ սասունցիներու կացութիւ-
նը այնքան սուր եւ օրհասական բնոյթ կը ստանայ, որ իր արձագանգը կը 
գտնէ նաեւ ժամանակի պարբերական մամոււին մէջ: Այս շրջանին Հալէ-
պէն տեղեկազբութիւննեբը ծայրահեղ թշուառ վիճակի մէջ կը ներկայաց-
նեն սասունցիները: Այսպէս, Կ. Պոլսոյ «Տաճար»-ին մէջ լոյս տեսած իր 
մէկ յօդուածին մէջ, Հալէպի արժանաւոր քահանանեբէն մէկը՝ սասունցի 
Մկրտիչ Քհնյ. Մուբատեան, իր հայրենակիցներուն վիճակը նկարագրող 
տ1սուր պատկեր մը կու տայ. «Ցաւաւի է ըսել - կը գրէ Մկրտիչ -Քհնյ. - թէ 
այսքան ստուարաթիւ համայնքի մը մէջ [սասունցիներու - Վ. Ք ] չէ կաբելի 
գտնել մէկ տնոտր եւ կամ պանղուխտ, որ ունենայ բարեկեցիկ վիճակ, ընդ-
հակառակն ամէնքն ալ աղքատ, թշուառ մարդիկ են»23: 

Յօդուածագիրը այս խղճալի կացութեան գլխաւոր պատճառը կը տես-
նէ սասունցի պանդուխտներու տգիտութեան եւ ծայր աստիճան «հին 
գլուխ եւ նախապաշաբեալ» մարդիկ ըըալնուն մէջ, որոնք իրենց երկար 
տարիներու դժուարին աշխարանքի «արդար վաստակը յումպէտս կը 
վատնեն գինետանց եւ սրճարանաց մէջ...»: Մկրտիչ Քհնյ. ցաւով կը նշէ, 
որ անոնք «գետնափոր նկուղներու տամուկ անկիւնները կեանք վարելով, 
տարաժամ կը զառամին, ու կը կորսնցնեն իրենց առողջական վիճակը», ո-
բուն հետեւանքով «սասունցիներու մաեոււսն տարիքին միջին թիւը, 27-էն 
անդին չսւնցնիր»24: 

Սասունցիներու այս ողբալի կացութեան մասին գրեթէ նոյն ձեւով 
կ՛ար տայ այտա ի հալէպահայ ծանօթ մտաւորական Իսկէնտէր Գաբաճե-
ան: «Արեւելեան մամուլ»-ին մէջ լոյսին բերուած յօդուածի մը մէջ, խօսելով 
Հալէպի հայ բնակչութեան մասին, գառնացած ու խիստ ոճով կը նկարա-
գրէ սասունցիներու աղետալի կացութիւնը. «Մասունցիք, փուռերու վատա-
ռողջ մթնոլորտին տակ կեղտոտ ու անխնամ կեանք վարող դժբախտ արա-
րած ներէ կազմուած են, որոնք հակառակ իրենց զօբատր հսկայ կազմին, 
հետզհետէ կը ծիւրին... եւ անհամար զոհեր կու տան, իսկ նիւթապէս ալ ի-

22 ՍխրմԼևան, Պատմութիւն Հալէպի Հայոց, Լ 3, էջ 894: 
23 Մոտ ատեան Մկրտիչ Քհնյ., Սասռւնցինհրը Հալէպի մէջ, տե՛ս Տաճար, 

Կ. Պոլիս, 1910, Հոկտեմբեր 9, էջ 644: 
24 Նոյն տեղը: 

րարու qtil մրցելով իրարու կը վնասեն եւ շահսւծնին եւս վաշխառուներու 
քսակը ԿԸ լեցնեն... այս խեղճերը իրենց տգիտութեան հետ խաղամոլ, 
ծխամոլ եւ գինեմոլ ալ են...»2 3 : 

Ինչպես արդէն ակնյայտ Է, գաղութին մէջ սասունցիներու ընկերային 
տնտեսական կացութիւնը պարզապէս օրհասական բնոյթ ստացած էր, եւ 
բնական է, որ տեղւոյն ազգային հասարակական եւ եկեղեցական շրջա-
նակները անտարբեր պիտի չմնային այս երեւոյթի հանդէպ, պարտաւորու-
ելով նիւթական եւ բարոյական աջակցութիւն ցուցաբերել սասունցի հայրե-
նակիցներուն, մասնաւորաբար՝ յատուկ այդ նպատակով բարեսիրական 
ընկերակցութիւն մը հաստատելով: 1908թ. 23 Յունուար թուակիր պաշտօ-
նական նամակով, Հալէպի թեմի եռանդուն եւ ձեռներէց քահանա ներէն մէ-
կը՝ Յարութիւն Քհնյ. Եսայեան, այդ օրերուն հիւրաբար Հալէպ գտնուող 
Հմայեակ Վրդ Երէցեանի հետ միասին տեղեկագիր մը կը ներկայացնեն 
տեղւոյ Քաղ. ժողովին, ուր մասնատրաբար ըսուած է. «Բերիաբնակ սա-
սունցի ազգայնոց բարոյական ու տնտեսական վիճակը, ժամանակի եւ մի-
ջավայրի հանգամանաց համապատասխան պայմաններու մէջ բարւոքելու 
նպատակաւ, երեք չորս տարիներէ ի վեր մասնատրաբար խնդրոյ առար-
կայ եղող Յանձնախումբը կազմուեցաւ անցեալշաբաթ Առաջնորդարանիս 
մէջ»24: Նոյն՝ Յարութիւն Քհնյ.-ի եւ Հմայեակ Վ ր դ . ֊ ի անմիջական ջանքե-
րով եւ իրենց «հսկողութեամբ», յիշեալ ընկերակցութեան շուրջ կը հա-
մախմբուին 51 «տնտր եւ պանդուխտ» սասունցի հայրենակիցներ, որոնք 
քուէարկութեամբ կ՛ընտրեն իրենց վարչական կազմը: Ըստ ամենայնի 
ընտրութիւնը կը կայանայ ներքին համաձայնութեամբ, մեծամասնութիւն 
կազմող փռապաններէն կ՚ընտրուին չորս, իսկ ջաղացպաններէն՝ երկու հո-
գի: Մասնաժողովին նախագահ կը նշանակուի Յարութիւն Քհնյ. Եսայեան: 
Վերոյիշեալ պաշտօնական գրութեամբ, Քաղ. ժողովին կը ներկայացուին 
ընտրութեան արդիւնքները, ըստ որուն վտապաններու կողմէ ընտրուած 
անդամներն են՝ Յակոբ Շահմիրեան, Կալշօ Խնձորցի, Մովսէս Դալձորցի, 
Ախօ Մըշգեղցի, իսկ ջաղացպաններէն ընտբուածներն էին՝ Ոսկի Կնակե-
ցի, Խաչօ Խըլնովցի:27 Նոյն նամակով Քաղ. ժողովէ ն կը խնդրուի ընտրու-
ած կազմը համալրել պատկան ժողովին կողմէ նշանակուած եւս երկու ան-
դամներով, որպէսզի լիւսրժէք կազմով գործելու սկսին: 

Մասունցիներու մասնաժողովին նիւթական միջոցները պիտի գոյա-
նային նոյն՝ «փուռ, խան կամ ջաղացքներու» մէջ աշխատող սասունցի 
հայրենակիցներէն հաւաքուած գումարներէ, ինչպէս եւ նուիրատոտւթխն-
ներէ ու հանգանակութիւներէ: 

Ընկերակցութիւնը իր առաջին նիստը կը գումարէ 1908 Փետրուար 1-
ին, 3 . Քհնյ. Եսայեանի նախագահութեամբ ել անդամներուն մեծ մասին 
ներկայութեամբ, որուն ընթացքին կը կազմուի դիւանը, ատենապետ կ ՚ըն-
տրոփ Յովսեփ էֆ. Գալչնճեան, իսկ ատենադպիր՝ Կարապետ էֆ. Թադո-
սեան: Նկատելի է որ դիւանը կազմուած է Առաջնորդարանին կողմէ նշա-

25 Մեւեան Մ.1հ(նպն ինքն՝ Իսկէնտէր Գարաճեսւն), Հալէպի հ ա յ գաղութին ան-
ցեալն ու ներկան, տե՛ս՝ Արեւելեան Մամուլ Զմիտնիա, 1906, Յունիս 14, էջ 
614: 

2 5 Հալէպի Ազգ. Առաջնորդարանի Դիւան, Ստացուած Նամակներու թղթածրար 
թիւ 2, 1908, Յունուար 23 Օետ այսու՝ Հ. Ա Ա. դ . Մ. Ն . թղթ )• 
Ն ո յ ն տեղը: 



էջեր Հալէպի հայ գւա՚ւրօճսփփ պատմութենէն П 

նակասւծ անձերով, որան պատճառը անկասկած սասունցի սւզգայիննե-
րուն գրաճանաչ չըըալն Է: Ընտրութեան արդիւնքները կը վաւերացուին 
Քաղ. ժոդովի 1908 Փետրուար 28-ի նիստին: 1 Սասնաժոդովը կ՚ունենայ 
իր յատուկ կնիքը հետեւեալ արձանագրութեամբ. «ԻՐԱՒ.[ԱՐԱՐ] ՄԱՍ-
ՆԱԺՈՂՈՎ ՍԱՍՈՒՆՑԻ ԱՐՀԵՍՏԱՒՈՐԱՑ. ՀԱԼԷՊ 1908»": 

Նորակազմ ընկերութիւնը, ելլելով տագնապալի իրավիճակէն, առաջ-
նահերթ խնդիր կը նկատէ իր նիւթական միջոցներով դարմանատուն մը 
հաստատել, «ոբ միայն սասունցի հիւանդաց յատուկ է», ուր ձրիաբար 
պէտք է դարմանուէին «անտէր անպաշտպան սասունցի «պէքեաբնեբ» [ա-
մուրիներ - Վ. Ք.], որոնցմէ տարուէ տարի 25-28 մատղաշ զոհեր կը տրուէր 
ի գերեզման»10: 

Այս պայմաններուն տակ, սասունցիներու մասնաժողովը եւ «նոցա 
դրամական օժանդակութեամբ բացուած դարմանատունը» բարեբեր իր ա-
ռաբելաթիւնը կը սկսի թշուառ կացութեան մատնուած սասունցի հայրենա-
կիցներուն մէջ: 

Սակայն տարւոյն վերջաւորութեան, նախագահ Յարութիւն Քհնյ. Ե-
սայեան, ինչպէս նաեւ ատենապետ 3. Գալչնճեան Քաղ. ժողովին կը ներ-
կայացնեն իրենց հրաժարականները,31 որուն կը հետեւի Առաջնորդական 
տեղապահ եւ Քաղ. ժողովի նախագահ Շահէ Վրդ. Գասպարեանին պա-
տասխան գրութիւնը, ուր Շահէ Վրդ. գնահատելով եւ իր վստահութիւնը 
յայտնևլով 3 . Քհնյ. Եսայեանին՝ կը յորդորէ մնալ իր պաշտօնին անկախ 
մասնաժողովին նիւթական դժուարութխններէն: Յարութիւն Քհնյ. մէկ այլ 
նամակով Քաղ. ժողովի ուշադրութեան կը յանձնէ իր հրաժարականին 
դրդապատճառները, յայտնելով, որ անոնք ոչ թէ մասնաժողովին նիւթա-
կան աննպաստ պայմաններն էին, այլ «պարզամիտ սասունցւոց միտք 
պղտորող» բանի մը անխորհուրդ անձերու կողմէ յարացուած խոչընդոտ-
ները: Ինչպէս կ՚երեւի 3 . Քհնյ. Եսայեանի արտայայտութենէն, ընկերակ-
ցութեան անդամներուն միջել որոշ տարակարծութիւն ներ ծագած են, ո-
րոնց հետեւանքով մասնաժողովը կը կանգնի դժաաբութխններու առջեւ: 
Այնուհետեւ, Շահէ Վրդ. Դասպարեանի պատասխան գրութենէն կը տեղե-
կանանք, որ անհամաձայնութիւնը մասնաժողովին նիւթական հասոյթնե-
րուն շուրջ կը դառնար: Հետաքրքրական է յատկապէս Առաջնորդական 
տեղապահին հետեւեալ նկատողութիւնը, թէ «ազգային շրջանակի մէջ 
նպաստից անվերջ շարքը այլեւս տաղտկացուցիչ հանգամանք մը ստա-
ցած են»: Ուստի «բացառութիւն ըլլալով այն նուէրները որք բարեսէրներու 
կողմանէ յօժարակամ այս հաստատութեան կը նուիրուին», ժողովը 
որոշում կ ՚առնէ՝ միայն սասունցի ազգայիններու միջավայրին մէջ կատա-
րուած հանզանակութիւններով եւ նուիրատուութխննեբով հնարաւորին 
չափ սատարել հիւանդանոցին, ինչպէս նախապէս մասնաժողովին հիմնա-
դրութիւնն ալ այդ պայմաններով կատարուած էր: Կարելի է եզրակացնել, 
որ դարմանատունը նիւթական միջոցներով ապահովելու ջանքերը որոշ 
ինքնակամ բնոյթ ստացած են, հնարաւոր է որ խախտուած է նախապէս 

28 Հ.Ա.Ա.Դ.Ս.Ն. թդթ. թիւ 2, 1908, Փետրուար 19: 
29 Նոյն տեղը, Դեկտեմբեր 5: 
30 Հ.Ա.Ա.Դ. Առաքուած նամակներու տետրակ, թիւ 6, էջ 220-221, 1908, Սեպ-

տեմբեր 17: 
31 Նոյն տեղը: 

հաստատուած կանոնադրութիւնը, որն ալ առիթ տուած է դժգոհութխննե-
րու եւ բողոքներու: Այդ է պատճառը թերեւս, որ Առաջնորդական տեղա-
պահը, վերոյիշեալ գրութեան մէջ վերատեսութեան կ՚ենթարկէ մասնաժո-
ղովին եւ դարմանատան եկամտից ադբիւրներու հանգամանքը, շեշտելով 
որ յիշեալ հաստատութիւնը պանդուխտ սասունցի ազգայինները 
պատսպարելու եւ դարմանելու համար միայն պիտի ծառայէր, անոր 
մատակարարութիւնն ալ, րնական է, որ նոյն ազգայիններու միջավայրէն 
ը լ ր ս ր : Միանգամայն պարզ է, որ հիմնական խնդիրը հաւաքուած նպաստ-
ներու դաշտն էր, այսինքն ընկերակցութեան գործունեութեան սահմաննե-
րը, այս պարագային՝ սասունցի հայրենակիցներու շրջանակը, որմէ դուրս 
մասնաժողովը փաստօրէն իրաւունք չունէր գործունեութիւն ծաւալելու: 
Շահէ Վրդ., յիշեալ նամակով դարձեալ կը յորդորէ 5 . Քհնյ. Եսայեանը 
հիւանդանոցին մատակարարուպթեան հոգածու ըլլալ եւ «շարունակել 
գործի մը, որ նպատակին մէջ գովելի ու մարդասիրական է»: 

Բայց խնդիրը եւ անոր շուրջ եղած տարամերժ կարծիքները, ըստ ե-
րեայթին թանձր րնոյթ ստացած էին եւ արդէն իսկ խումբը ջլատած: Հնա-
րաւոր է, որ այս պայմաններուն տակ «Մասունցի Արհեստատրաց Մաս-
նախումբ»^ լուծարուած եւ դւսդրեցուցած ըլլայ իր գործունեութիւնը, սա-
սունցի գաղթականները վերստին մատնելով անմխիթար ու անօգնական 
կացութեան, ինչ որ կը վկայեն մասնաժողովին հաստատումէն մէկ-երկու 
տարի անց մամուլին մէջ տեղ գտած վերոյիշեալ աեղեկագրութիւնները: 

СТРАНИЦЫ ИСТОРИИ АРМЯНСКОЙ КОЛОНИИ 

АЛЕППО 

В. КЕШИШЯН 

Р е з ю м е 

В эллинистическую эпоху, затем в VIII-XIBB. и после 
этого в результате развития торгово-культурных связей, а 
также вследствие эми1рации из Армении численность Ар-
мянского населения в городах Сирии Междуречья достигла 
значительных размеров. В XIV-XVIIBB. большое количество 
армян вновь переселяется в Сирию. Если большая часть ар-
мян пересилившихся в Алеппо в XVI-XVIIBB., были крупны-
ми купцами и ремесленниками, то начиная с XVIIIB. здесь 
сосредотачиваются маргинальные слои населения из Запад-
ной Армении. В X V I I I - X I X B B . В связи с упадком торгово-
экономической значимости Алеппо и из-за осменской по-
литики, препятствующей экономическому развитию, мест-
ная армянская колония утрачивает свои ведущие позиции. 




